
UTBYGGING VED ULSÅK BARNEHAGE

Saka blir avgjort av:

Kommunestyret

Vedlegg:

Ingen.

Dokument i saka:

1. F-sak 25/07 av 17.04.2007

2. K-sak 25/07 av 03.05.2007

3. Tilbodsdokument-Totalentreprise med vedlegg.

4. Opningsprotokoll av 17.8.2007.     

Saksopplysningar:

I  møte 17.april 2007, sak 25/07, gjorde formannskapet dette vedtaket:

1. Utbygginga på Ulsåk blir gjennomført som totalentreprise. 

2. Arbeidsprosessen blir gjennomført som konkurranse med forhandling i samsvar med forskrift for off. innkjøp § 11-8. 3. 

3. Prosjektnemnda må godkjenne teikningar og gå gjennom romskjema(materialval m.v.)

4. Byggsakshandsamar (Stein Breie) går ut av prosjektgruppa og rådmannen utnemner ny fagperson i gruppa.

5. Ved Tuv oppvekstsenter skal det i løpet av sommaren 2007 gjerast byggmessige tilpassingar for funksjonshemma barn. Rådmennen har fullmakt til å gjennomføre dette prosjektet etter at melding om ramme/pris er gjeve Formannskapet. 

Kommunestyret gjorde 3. mai 2007 dette vedtaket:

1. Kommunestyret tek vedtak frå Hovudutval for Livsløp i sak 20/07 til orientering.

2.  Hemsedal kommune gjennomfører utbygging på Ulsåk i samsvar med framlagde teikningar innanfor ei økonomisk ramme på 10 mill kroner. Inkludert i ramma er alle kostnader vedrørande utbygginga så som forprosjekt og inventar.

3. Endeleg finansiering blir gjort i samband med handsaming av revidert budsjett i juni.

4. Det skal utbyggjast ei avdeling ved Tuv barnehage i 2008. 

Forventa oppstart med gravearbeid er sett til elevane sin haustferie i veke 40. Ombyggingsarbeidet vil i hovudsak skje etter at tilbygget står klar til bruk.

Innleveringsfrist for tilbydarar var 17.august. Det er kome inn svar frå ein tilbydar, 

Veidekke Entrepenør AS.

20.august hadde prosjektgruppa møte for vurdering av tilbodet. 

Forhold til overordna plan:

Barnehageplan 2006-2010. 

Økonomiske konsekvensar:

Kommunestyret har i møte 3.5.07 sett av ei økonomisk ramme på kr.10 millionar for utbygging og ombygging ved Ulsåk barnehage. Arbeidet relaterer seg til 351 kvm.

Veidekke Entrepenør AS har teke på seg å utføre utbyggings- og ombyggingarbeidet for 

kr. 18,7 millonar. inkl.mva. (kr. 14.960.000 eks mva). 

Vurdering:

Prosjektgruppa har vurdert tilbodet frå Veidekke Entrepenør AS. 

Konklusjonen frå gruppa er at tilbodet må forkastast.

Sjølv om det er stort press i byggebransjen, synest kvadratmeterprisen å vere urimeleg høg, om lag kr. 42.000. Entrepenøren har også valt ikkje å gi pris på sjølve ombygginga, men har inkludert desse kostnadane i nybygget. Dette gjer det vanskeleg å vite kva nybygget og ombygginga kvar for seg vil koste.  

På noverande tidspunkt finn rådmannen ikkje grunnlag å kome med alternative løysingar. 

Rådmannen si tilråding:

Tilbodet frå Veidekke Entrepenør AS på  kr.18,7 millonar for utføring av arbeid med utbygging og ombygging ved Ulsåk barnehage er forkasta.

